
రాధామాధవసంవాదము











	ఉ.	
ఎవ్వరికిం బనేమి యని యేటికిఁ బల్కెదు నాఁడు నీవు నే

మెవ్వరమంచు నుల్కితి; మొకించుక నేర్పుల నాటపాటల

న్నవ్వుల లోనుజేయవలె, నాఁటికి నాఁటికి గాక రిచ్చలన్

రవ్వలఁ బెట్టినన్ మససు రంజిలనేర్చునె యెట్టివారికిన్

	వ.	
అనిన భద్ర మిత్రవిందతో నిట్లనియె.

	ఉ.	
రచ్చల రవ్వలన్ మససు రంజిలదంటివి; రాధ కేమిట

వ్వచ్చెఁ బ్రతిష్ఠ నేఁడు; మగువా మనమందఱ మొక్కమాటగాఁ

గచ్చెగ శౌరితోడఁ బలుకన్వలె రాధకు మాకుఁ గూడునే

విచ్చలు మేము గావలెనొ నీ కది కావలెనో యటం చిఁకన్.

	వ.	
అనిన సుదంత భద్రతో నిట్లనియె.

	చ.	
అదివలె మేము గావలెనొ యం చిపు డాడిన దాని మానునే;

యదివలె మీరుఁ గావలె నటం చను; నింకొకనేర్పు దెల్పెదన్;

పదటము లేక నందఱముఁ బద్మదళాక్షునిత్రోవఁ బోక నేఁ

డిదిమొదలున్ దిగించినవహిన్ సమయంబు ఘటింపఁగావలెన్.



	 140







	వ.	
అనినఁ గాళింది సుదంతతో నిట్లనియె.

	చ.	
సమయము సేయఁ గృష్ణునకు సాగకపోయిన దేమి; యందుచే

నమరఁగ రాధ కేమి కొదువయ్యెను; బిన్నటనాఁటనుండియున్

దమి తలకెక్కియున్న దయదప్పునె నేర్చితిమేని మందుమం

త్రములను బూని వానికిని దానికి భేదము సేయఁగాఁదగున్.

	వ.	
అనిన లక్షణ కాళిందితో నిట్లనియె.



	 







	ఉ.	
మందును మంత్రమంచనెదు మంత్రము లిప్పుడు పాటిఁదప్పె; నీ

యందఱు మెచ్చ నే నొకయుపాయముఁ దెల్పెద రాధచెంతకే

పొందుగఁ జెప్పి పంపుదము "బుద్ధిని బెద్దవు నీవు, నీకు మా

కెందుకు నాదు నీవె తగ నెంచుక దిట్టము సేయు" మం చొగిన్.

	వ.	
అనిన రుక్మిణీరమణీశిరోమణి యక్కామినీమణులం గనుంగొని నవ్వుచు నిట్లనియె.

	ఉ.	
నిందలం నేయ నెందుకుఁ దృణీకృతి యెందుకు మించనాడఁగా

నెందుకుఁ గాదు కూడ దననెందుకు మోడి వహించి యుండఁగా

నెందుకు మందు మంత్ర మననెందుకు దైన్యముతోడ వేఁడుకో

నెందుకు నేవచింతు నొకయిక్కువ యించుక విందురేనియున్.

		 ఈ పేజీలో చివరి మార్పు 5 ఫిబ్రవరి 2022న 07:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







